
1298, juny, 22

Guillem de Coma, de Canet, es contracta com a joer de I'abadessa Ermengarda de Sant Daniel
a les possessions de Montilivi.

ASD niim. 333, 250 x 245 mm, carta partida. Copia: Llibre de capbrevacions, nim. 85, ff.
138-139.

Sit omnibus notum quod ego Guilielmus de Comba de Caneto, homo proprius monasterii
Sancti Danielis Gerunde, mitto et afirmo meipsum uobiscum domina Ermeniarde, Dei gratia
abbatisse dicti monasterii, ita ut maneam pro iouerio in ioueria uestra de Montiribi, que est in
parrochia Sancti Felicis Gerunde quamdiu ego possim laborare et conrezare uel facere
laborari et conrezari honores et possessiones dicte iouerie et maneam cum Maria, uxore mea,
in dicta ioueria et faciam ibi uestra negocia laborandi et conrezandi bene et fideliter, et sim
uobis et monasterio uestro legalis et fidelis de corpore et auere; uos uero dabitis mihi quolibet
anno pro comestione duodecim migerias bladi . boni et pulcri ad rectam mensuram Gerunde,
et pro logerio octo migerias bladi et unam migeriam frumenti et quinque solidos pro calciario
et tres canas et mediam de bruno et uinum michi et uxori mee necesarium etcomestiones
festiil.itatum sicut est fieri consuetum et quatuor canas panni lini, scilicet duas de bruno et
duas de stopa et unam migeriam ordei ad opus uias I et aliam migeriam ad opus de sa pol era
et unam copam olei inter me et socium meum et auoyeriam. Ego uero nutriam in dicta ioueria
annuatim tres porcos, de quibus uos mittatis ibi duos et ego unum, et de dictis porcis habeatis
uos meliorem quolibet anno in festo Natalis Domini; et de aliis donem uobis unam lonzam et
quasdam frexures, et residuum sit meum eo quod ego prouidebo de carnibus mihi et dicto
socio meo et auoyerie, et quolibet anno emam inter me et uos quendam uitulum et ego mitam
medietatem in precio dicti uituli et uos aliam, et de precio quod inde habebitur accipiam ego
medietatem et uos aliam, de qua uestra medietate satisffiet michi primo de denariis quos
uobis mutuauero ad opus uestre medietatis predi uituli, ego uero possim ibi nutrire ad opus
mei duodecim oues uel arietes tantum et non amplius, unde si per deffectum horum
predictorum in me deffeceritis et propter hoc feceritis missiones uel sustinueritis dampnum
uel aliquod interesse, totum uobis restituemus, et inde credamini uestro Simplici uerbo sine
testibus et iuramento, et propter hoc obligo uobis et uestris omnia bona mea habita et habenda
ubique, iurans per Deum et eius sancta .nu.or Euangelia corporaliter tacta hec omnia atendere
et complere bene et fideliter. Et nos domina Ermeniardis predicta firmamus et laudamus
omnia et singula supradicta et promitimus tibi dicto Guillielmo dare et soluere quolibet anno
dictum bladum et alia supradicta, et propter hec obligamus tibi et tuis omnia bona dicti
monasterii habita et habenda ubique. Et ego Maria, uxor dicti Guilielmi, firmans et laudans
omnia supradicta, promito uobis dicte domine abbatisse esse fidelis et legalis de corpore et
auere et pensaré bene et fideliter de eis de quibus tenear in dicta ioueria.

Actum est hoc .x. kalendas iulii anno Domini .Mccxc. octauo.

Sig+num Guilielmi de Comba, sig+num domine Ermeniardis, Dei gratia abbatisse predicte,
sig+num Marie, uxoris dicti Guilielmi predictorum, qui hoc firmamus et laudamus. Testes

© Josep M. Marques, 1997



pr——
Universitat de Girona

Biblioteca
[

huius rei sunt Bernardus de Lacu, capellanus dicti monasterii et Arnaldus Capellarii de ualle
Sancti Danielis,

Sig(s. man.)um Petri Burgesii, publici notarii substituti auctoritate regia a Raimundo de
Toylano, publico Gerunde notaria, qui hoc scripsit et clausit. 1. La copia llegeix canii.

Extret de: Marqués, Josep M., ed. Col-lecci6 diplomatica de Sant Daniel de Girona (924-
1300). Barcelona: Fundacié Noguera, 1997. 623-624

